
ᑐᙵᓱᒋᑦ ᑐᒡᓕᕆᓕᖅᑕᖓᓂᑦ ᑭᕙᓪᓕᕐᒥᑦ ᓄᓇᓕᖕᒥᑦ 
ᑐᓴᒐᕐᒧᑦ! ᖁᕕᐊᓱᒃᑐᒍᑦ ᑐᓴᖅᑎᓐᓂᐊᕐᓗᑎᑦ ᐊᒡᓃᑯᒃᑯᑦ 
ᑕᓯᕐᔪᐊᕐᒥᑦ ᐅᔭᕋᒃᑕᕆᐊᖓᓂᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ 
ᐊᐅᓛᖅᑎᑦᑎᓂᖏᑦᑕ ᒥᒃᓵᓄᑦ ᑕᒡᕙᓂ ᑐᓴᒐᒃᓴᒥᑦ.

ᐊᑖᓂ, ᑐᑭᓯᐅᒪᔾᔪᑎᓂᒃ ᐊᑐᕈᖕᓇᖅᑕᑉᓯᖕᓂᑦ 
ᐱᑕᖃᖅᑐᖅ ᖃᐅᔨᒋᐊᕐᕕᒋᔪᒪᒍᑉᑎᒍᑦ ᐅᕝᕙᓘᓐᓃᑦ 
ᐃᓕᑦᑎᒃᑲᓐᓂᕈᒪᒍᕕᑦ ᐃᓚᖏᓐᓂᒃ ᐱᔾᔪᑕᐅᔪᓂᒃ, 
ᑐᑭᓯᐅᒪᔾᔪᑎᓂᒃ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ 
ᐅᓂᑉᑳᒥᑦ, ᑐᒃᓯᕋᐅᓯᐅᕆᓂᕐᒧᑦ ᐊᑐᖅᑕᐅᔪᓂᒃ 
ᓴᓇᔨᒃᓴᓄᑦ, ᐊᐅᓛᖅᑎᑦᑎᓂᕐᒧᑦ ᓇᐃᓈᖅᓯᒪᔪᖅ 
ᐅᒥᐊᕐᔪᐊᑦ ᑎᑭᖃᑦᑕᖅᑎᓪᓗᒋᑦ, ᐊᑉᖁᑎᒥᑦ 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐃᖅᖃᐃᑎᔾᔪᑎᓂᒃ 
ᐊᒻᒪᓗ ᐃᒪᕐᒧᑦ ᓱᑉᓗᓕᒃ ᓴᓇᔭᐅᓂᖓ ᑕᓯᕐᔪᐊᕐᒥᑦ 
ᐅᔭᕋᒃᑕᕆᐊᕐᒥᑦ ᐊᓯᖏᓪᓗ ᓄᓇᓕᖕᒧᑦ ᐃᑲᔫᑕᐅᔪᑦ ᐊᒻᒪᓗ 
ᖃᓄᐃᓕᐅᖅᑎᑦᑎᓃᑦ ᐃᓚᒋᔭᐅᖃᑕᐅᓯᒪᕝᕕᒋᓯᒪᔭᕗᑦ 
ᐅᕝᕙᓘᓐᓃᑦ ᑲᒪᒋᓂᐊᖅᑕᕗᑦ ᖃᐃᔪᓂᑦ ᐱᓇᓱᐊᕈᓯᕐᓂᑦ. 

ᑭᖑᓪᓕᖅᐹᖅ, ᖃᐅᔨᒋᐊᕐᕕᒋᔪᖕᓇᖅᑕᑉᑎᒍᑦ 
ᓇᓕᑐᐃᓐᓇᖏᑦ ᐊᑐᕐᓗᒋᑦ ᑎᑎᕋᖅᓯᒪᔪᑦ ᐃᓱᐊᓂᑦ 
ᑕᓴᒐᒃᓴᒥᑦ.

ᑕᐃᒪᑐᖅ ᐅᑉᓗᖃᑦᑎᐊᓚᐅᖅᐳᑎᑦ, 
ᐊᑦᑕᕐᓇᖅᑐᖃᙱᑦᑐᒥᑦ!

ᔮᓐ-ᑲᓛᑦ ᐱᓚᐃᔅ  
(JEAN-CLAUDE BLAIS), 
ᑕᓯᕐᔪᐊᕐᒥ ᐅᔭᕋᒃᑕᕆᐊᖅ   
ᓱᓇᑐᐃᓐᓇᓄᑦ ᐃᓱᒪᑕᖅ

ᐊᓕᒃᓵᓐᑐᕋ ᑳᓴᓐ  
(ALEXANDRE CAUCHON), 
ᐊᐳᖅᑎᓐᓈᖅᑐᒦᑦᑐᖅ   
ᓱᓇᑐᐃᓐᓇᓄᑦ ᐃᓱᒪᑕᖅ

ᐅᒥᐊᕐᔪᐊᑦ ᑎᑭᖃᑦᑕᕐᓂᖏᑦ ᐊᐅᔭᖅ 2023

2023 ᐅᒥᐊᕐᔪᐊᑦ ᐱᖁᑎᓂᑦ ᐅᓯᖃᑦᑕᖅᑐᑦ ᑎᑭᖃᑦᑕᕐᓂᖏᑦ ᓴᒡᒐᕉᑦᒥᑦ. 
ᐊᒡᓃᑯᒃᑯᑦ ᓄᓇᓕᖕᒥᑦ ᑲᑎᒪᖃᑎᖃᓚᐅᖅᑐᑦ ᑎᕆᒡᓗᐃᑦᒥᑦ ᐊᒻᒪᓗ 
ᓄᕐᕋᐃᑦᒥᑦ ᐱᒋᐊᖅᐸᓪᓕᐊᓂᐊᕐᓗᒋᑦ 2023 ᐅᒥᐊᕐᔪᐊᑦ ᑎᑭᖃᑦᑕᕐᓂᖏᑦ. 
14-ᓂᒃ ᐅᒥᐊᕐᔪᐊᓂᒃ ᑎᑭᑦᑐᖃᕐᓂᐊᖅᑐᖅ ᐊᒻᒪᓗ ᒪᕐᕉᖕᓂᑦ ᓯᑲᐅᓂᑦ 
(ᑲᑎᓪᓗᒋᑦ 16 ᐅᒥᐊᕐᔪᐊᑦ) ᑲᑎᓪᓗᒋᑦ ᑎᑭᓐᓂᐊᖅᑐᑦ ᑕᓯᕐᔪᐊᕐᒥᑦ 
ᐅᔭᕋᒃᑕᕆᐊᕐᒧᑦ ᐊᒻᒪᓗ ᐊᐳᖅᑎᓐᓈᖅᑐᒧᑦ.

ᓴᐃᔭᓇᐃᑦ-ᒥᒃ (CYANIDE) ᐊᒡᔭᖅᑐᐃᓂᖅ 2023

ᐅᑭᐅᑕᒫᑦ ᐊᐳᖅᑎᓐᓈᖅᑐᖅ ᐊᒻᒪᓗ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᖅ 
ᑎᑭᕝᕕᐅᖃᑦᑕᖅᑐᑦ ᐱᖁᑎᓂᒃ ᐅᒥᐊᕐᔪᐊᖏᑦᑎᒍᑦ, ᐃᓚᖏᓐᓂᑦ 
ᐃᓚᐅᖃᑦᑕᖅᑐᑦ ᐅᓗᕆᐊᓇᖅᑐᓖᑦ ᐱᖁᑏᑦ ᓲᕐᓗ ᓴᐃᔭᓇᐃᑦ. ᐊᒡᓃᑯᒃᑯᑦ 
ᐅᓗᕆᐊᓇᙱᑦᑐᒃᑯᑦ ᐊᐅᓚᑦᑎᓂᐊᖅᑐᑦ ᓴᐃᔭᓇᐃᑦᑐᒥᑦ ᑕᒪᐃᓐᓇᒧᑦ 
ᐊᔾᔨᐅᖏᑦᑐᒥᒃ ᐊᑐᖅᑕᐅᔪᒃᓴᖃᖅᑐᑦ ᐊᒡᔭᖅᑐᖅᑕᐅᓂᐊᕐᓂᖓ ᓴᐃᔭᓇᐃᑦ.

ᐃᓚᒋᔭᐅᑉᓗᓂ ᐊᑐᖅᑕᐅᔪᒃᓴᒧᑦ, ᐅᑉᖁᑎ ᑭᑐᑐᐃᓐᓇᓄᑦ 
ᐅᒃᑯᐊᖅᑕᐅᓯᒪᓂᐊᖅᑐᖅ ᐊᒥᓲᓗᑎᒃ ᓄᓇᒃᑰᕈᑏᑦ ᐊᒡᔭᖅᓯᑎᓪᓗᒋᑦ 
ᓴᐃᔭᓇᐃᑦᒥᑦ. ᐊᒥᓲᑉᓗᑎᒃ ᓄᓇᒃᑰᕈᑏᑦ ᐊᒡᔭᖅᓯᔪᑦ ᑎᑭᑉᐸᑕ 
ᐅᖓᓯᒃᑎᒋᓂᖓ ᓈᒻᒪᒃᓯᓗᓂ ᐅᑎᓕᖅᑎᓪᓗᒋᑦ ᐅᔭᕋᒃᑕᕆᐊᕐᒧᑦ, ᐊᑉᖁᑎ 
ᐅᒃᑯᐃᖅᑕᐅᒃᑲᓐᓂᕐᓂᐊᖅᑐᖅ ᑭᑐᑐᐃᓐᓇᓄᑦ ᐊᑐᖅᑕᐅᓂᐊᕐᓗᓂ.

ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒧᑦ, ᐊᑦᑕᕐᓇᖅᑐᖃᙱᑎᑦᑎᓂᐊᕐᓗᓂ, 
ᐊᑐᖅᑕᐅᔪᑦ ᐊᒡᔭᖅᑕᐅᓂᐊᖅᑐᑦ ᐊᒥᓲᓕᖓᓗᑎᒃ ᓄᓇᒃᑰᕈᑏᑦ ᓱᑲᐃᓪᓗᑎᒃ 
ᐃᖏᕐᕋᓂᐊᖅᖢᑎᒃ ᐃᑎᕕᐊᓂᑦ ᐱᖁᑎᑕᖃᕐᕕᖓᓐᓂᑦ ᑕᐃᑰᓈ 
ᐊᑉᖁᑎᒋᔭᖓᑦᑎᒍᑦ ᓄᓇᓕᐅᑉ ᓯᓚᑖᒎᖃᑦᑕᖅᑐᒃᑯᑦ ᑲᑎᓐᓂᐊᓵᕐᓗᓂ 
ᑕᓯᕐᔪᐊᕐᒥᑦ ᐅᑭᐅᓗᒃᑖᖅ ᐊᑉᖁᑎᒧᑦ ᑕᓯᕐᔪᐊᒧᙵᐅᔪᒧᑦ. ᐊᒥᓲᑉᓗᑎᒃ 
ᐃᖏᕐᕋᔪᑦ ᓄᓇᒃᑰᕈᑏᑦ ᓄᓇᓕᒃᑎᒎᔾᔮᖏᑦᑐᑦ.

| ᕼᐊᓘ, ᐅᑉᓗᒃᑯᑦ, | ᐊᐅᓛᖅᑎᑦᑎᓂᕐᒧᑦ ᐅᑉᓗᒥᒨᓕᖅᑐᐃᓂᖅ

ᐊᐳᖅᑎᓐᓈᖅᑐᒧᑦ, ᐊᒥᓲᑉᓗᑎᒃ ᓄᓇᒃᑰᕈᑏᑦ ᓱᑲᐃᓪᓗᑎᒃ ᐃᖏᕐᕋᓂᐊᖅᑐᑦ ᐊᒡᔭᖅᑕᐅᑎᓪᓗᒍ ᓴᐃᔭᓇᐃᑦ. 
ᐊᒥᓲᑉᓗᑎᒃ ᓄᓇᒃᑰᕈᑏᑦ ᐊᒡᔭᖅᓯᔪᑦ ᐱᒋᐊᕐᓂᐊᖅᑐᑦ ᐊᒥᐊᕐᔪᐊᓂᑦ ᐅᓯᖏᔭᐃᕝᕕᖕᒥᑦ “Y”-ᒧᑦ 
ᐃᓚᐅᓕᖅᖄᖅᑎᓐᓇᒍ ᐊᐳᖅᑎᓐᓈᖅᑐᒥᑦ ᐅᑭᐅᓗᒃᑖᖅ ᐊᑉᖁᑎᒧᑦ ᐅᔭᕋᒃᑕᕆᐊᒧᑦ ᑲᔪᓯᓂᐊᕐᓗᑎᒃ. ᐊᒥᓲᑉᓗᑎᒃ 
ᐃᖏᕐᕋᔪᑦ ᓄᓇᒃᑰᕈᑏᑦ ᓄᓇᓕᒃᑎᒎᔾᔮᖏᑦᑐᑦ.

ᓂᕆᐅᒃᑐᒍᑦ ᓴᐃᔭᓇᐃᑦᒥᑦ ᐊᒡᔭᖅᑐᐃᓂᐊᖅᑐᑦ ᐊᒥᕋᐃᔭᕐᕕᖕᒥᑦ ᐊᐳᖅᑎᓐᓈᖅᑐᒧᑦ ᐊᒻᒪᓗ ᐅᑭᐅᓖᑦᒥᑦ ᑕᓯᕐᔪᐊᕐᒧᑦ. 
ᐊᑉᖁᑏᑦ ᐅᒃᑯᐊᖅᑕᐅᓂᐊᖅᐸᑕ ᑐᓴᖅᑎᑦᑎᓂᐊᖅᑐᑦ Facebook-ᑯᑦ ᐊᒻᒪᓗ ᓈᓚᐅᑎᒃᑯᑦ. ᖃᐅᔨᒪᓂᐊᖅᐳᓯ 
ᒪᓕᖕᓂᐊᖅᑐᒍᑦ ᒪᓕᒋᐊᖃᑦᑎᐊᖅᑐᓂᒃ ᒪᓕᒃᑕᐅᔪᒃᓴᓂᒃ ᐃᒃᐱᒍᓱᒡᕕᒋᓂᐊᕐᓗᒋᑦ ᑕᒪᕐᒥᒃ ᓄᓇᓕᒃ ᐊᒻᒪᓗ 
ᖃᓂᑕᖓᓃᑦᑐᖅ ᐊᕙᑎᕗᑦ.

ᐊᐱᖅᖁᑎᒃᓴᖃᕈᕕᑦ ᐅᕝᕙᓘᓐᓃᑦ ᐃᓱᒫᓘᑎᖃᕈᕕᑦ, ᖃᐅᔨᒋᐊᕐᕕᒋᔪᖕᓇᖅᑕᑉᑎᒍᑦ  
ᓄᓇᕗᒻᒥ ᓄᓇᓕᖕᒥᑦ ᑐᓴᐅᒪᖃᑦᑕᐅᑎᓂᕐᒧᑦ ᐋᖅᕿᐅᒪᔪᑎᒍᑦ.

ᑐᒃᑐᐃᑦ ᐊᒥᕐᕋᐃᑦ ᐅᑎᖅᑕᖅᑎᓪᓗᒋᑦ ᐊᒻᒪᓗ ᐊᑉᖁᑎᒥᑦ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐃᖅᖃᐃᑎᑦᑎᓂᖅ

ᐊᒡᓃᑯᒃᑯᑦ ᐃᒃᐱᒍᓱᑦᑎᐊᖅᑐᑦ ᐃᓱᒫᓘᑕᐅᔪᓂᒃ ᑐᒃᑐᐃᑦ ᒥᒃᓵᓄᑦ ᐊᒻᒪᓗ ᐱᓕᕆᖃᑎᖃᕈᖕᓇᖅᑐᑦ ᐊᑯᓂᐅᔪᒥᒃ ᐱᓕᕆᖃᑎᒌᖕᓂᐊᕐᓗᑎᒃ; ᐃᓕᑕᕆᔭᕗᑦ 
ᑐᒃᑐᐃᑦ ᐃᓚᒋᔭᐅᑦᑎᐊᕐᒪᑕ ᐃᓄᐃᑦ ᐱᖅᑯᓯᖓᓐᓄᑦ ᐊᒻᒪᓗ ᒥᐊᓂᕆᔭᐅᔭᕆᐊᖃᕐᒪᑕ.

ᐊᒡᓃᑯᒃᑯᑦ ᐋᖅᕿᒃᓯᓚᐅᖅᑐᑦ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑯᕕᔪᖃᖅᐸᑦ ᐅᐸᓗᐊᓂᕐᒧᑦ ᐸᕐᓇᐅᑎᓂᒃ ᐅᔭᕋᒃᑕᕆᐊᓗᒃᑖᓄᑦ ᐊᒻᒪᓗ ᓄᓇᒥᐅᑕᓂᒃ 
ᐱᕈᖅᐸᓪᓕᐊᓂᖃᖃᑎᒌᒃᑐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᐳᖅᑎᓐᓈᖅᑐᒧᑦ ᐊᒻᒪᓗ ᓄᓇᒥᐅᑕᐃᑦ ᐊᕙᑎᖏᓐᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ 
ᐸᕐᓇᐅᑎ (TEMMP) ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒧᑦ. ᐸᕐᓇᐅᑏᑦ ᕿᒥᕐᕈᔭᐅᓚᐅᖅᑐᑦ ᐊᒻᒪᓗ ᓈᒻᒪᒋᔭᐅᑉᓗᑎᒃ ᐊᕙᑎᓕᕆᔨᒃᑯᓐᓄᑦ, ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ, ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪᓗ ᓄᓇᓕᖕᒥᑦ ᐆᒪᔪᓕᕆᔨᐊᓛᒃᑯᓐᓄᑦ. ᐸᕐᓇᐅᑏᑦ ᐊᑐᖅᑕᐅᔪᑦ ᐊᒡᓃᑯᒃᑯᑦ ᐊᕙᑎᓕᕆᔨᒃᑯᖏᓐᓄᑦ 
ᑕᒪᐃᓐᓂᑦ ᐅᔭᕋᒃᑕᕆᐊᕐᓂᑦ.

ᐃᒪᕐᒧᑦ ᓱᑉᓗᓕᒃ ᓴᓇᔭᐅᓂᖓ (ᑕᓯᕐᔪᐊᕐᒥᑦ ᐅᔭᕋᒃᑕᕆᐊ):

ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ ᐃᒪᕐᒧᑦ ᓱᑉᓗᓕᒃ ᓴᓇᔭᐅᓕᖅᑐᖅ. ᐃᒪᕐᒧᑦ ᓱᑉᓗᓕᓕᐅᕆᓂᖅ ᑕᐅᑐᒐᖃᕐᓂᐊᖅᑐᖅ 
ᐊᑯᓐᓂᖏᓐᓂᑦ ᐅᔭᕋᒃᑕᕆᐊᑉ ᐃᓂᖓᓂᑦ (ᑭᓛᒥᑕ 30) ᐊᒻᒪᓗ ᑭᓛᒥᑕ 15 ᐅᑭᐅᓗᒃᑖᖅ ᐊᑉᖁᑎᒥᑦ, ᐊᒻᒪᓗ 
ᐊᑯᓐᓂᖓᓂᑦ ᐃᑎᕕᐊᓂᑦ (ᑭᓛᒥᑕ 0) ᐊᒻᒪᓗ ᑭᓛᒥᑕ 6 ᐅᑭᐅᓗᒃᑖᖅ ᐊᑉᖁᑎᒥᑦ ᓇᑦᑎᐊᑦᒥᑦ ᐅᑭᐅᓖᑦᑐᒧᑦ 
2023-ᒥᑦ. 

ᐊᒡᓃᑯᒃᑯᑦ ᐅᖃᓕᒫᒐᕋᓛᒥᒃ ᐊᐅᓪᓚᖅᑎᑦᑎᓚᐅᖅᑐᑦ ᐃᒪᕐᒧᑦ ᓱᑉᓗᓖᑦ ᒥᒃᓵᓄᑦ ᐱᕙᓪᓕᐊᓂᖓᓐᓄᑦ 
ᑲᖏᖅᖠᓂᕐᒥᐅᑕᓗᒃᑖᓄᑦ. ᐱᓚᐅᖏᒃᑯᕕᑦ, ᐱᔪᖕᓇᖅᑐᑎᑦ ᓄᓇᓕᖕᒥᑦ ᑎᑎᕋᕐᕕᖓᓂᑦ.

ᐃᓚᒋᔭᐅᑉᓗᓂ ᐊᒡᓃᑯᒃᑯᑦ ᒪᓕᒃᑕᐅᔪᒃᓴᖏᓐᓄᑦ ᑐᒃᑐᐃᑦ 
ᑲᔪᓯᖅᑲᐅᑕᐅᖃᑦᑕᕆᐊᖃᖅᑐᑦ ᐊᑉᖁᑎᓗᒃᑖᓂᑦ;

ᐃᖏᕐᕋᔭᒃᑐᑦ ᐊᒻᒪᓗ ᐅᔭᕋᒃᑕᕆᐊᓕᕆᔪᑦ 
ᓄᖅᑲᖅᑎᑕᐅᖃᑦᑕᖅᑐᑦ ᑐᒃᑐᐃᑦ ᖃᓂᒃᑳᖓᑕ 
ᐅᔭᕋᒃᑕᕆᐊᕐᒧᑦ ᐃᓂᐅᔪᒧᑦ;

ᐱᓇᓱᐊᕈᓯᑕᒫᒃᑯᑦ ᓂᕐᔪᑎᓂᒃ ᖃᐅᔨᓴᐃᖃᑦᑕᖅᑐᑦ 
ᐅᑭᐅᓗᒃᑖᖅ ᐊᑉᖁᑎᒃᑯᑦ ᐊᒻᒪᓗ ᐊᒪᕈᕐᒥᑦ 
ᐅᓯᑲᑦᑕᖕᓂᕐᒧᑦ ᐊᑉᖁᑎᒃᑯᑦ. ᖃᓄᐃᖓᓂᐅᔪᑦ 
ᐅᖃᐅᓯᐅᖃᑦᑕᖅᑐᑦ ᐅᑭᐅᑕᒫᒃᑯᑦ ᐱᔪᖕᓇᖅᑎᑦᑎᔨᓄᑦ 
ᐊᒻᒪᓗ ᓄᓇᓕᖕᓄᑦ;

ᐅᑭᐅᓗᒃᑖᖅ ᐊᑉᖁᑎ ᐊᒻᒪᓗ ᐊᒪᕈᕐᒥᑦ ᐅᓯᑲᑦᑕᖕᓂᕐᒧᑦ 
ᐊᑉᖁᑏᑦ ᐃᓄᓗᒃᑖᓄᑦ ᐅᒃᑯᐃᖓᙱᑦᑐᑦ ᐊᒻᒪᓗ 
ᐃᓄᓗᒃᑖᓄᑦ ᐃᖏᕐᕋᔭᒡᕕᐅᓂᖅ ᐊᔪᖅᑐᑦ 
ᐅᔭᕋᒃᑕᕐᕕᐅᔪᑦ ᖃᓂᑕᖏᓐᓂᑦ;

ᒪᖃᐃᓐᓂᖅ ᐊᔪᖅᑎᑕᐅᔪᑦ 1 ᑭᓛᒥᑕ ᖃᓂᑎᒋᔪᒥᑦ 
ᐅᑭᐅᓗᒃᑖᖅ ᐊᑉᖁᑎᒧᑦ ᐊᒻᒪᓗ ᐱᓕᕆᕝᕕᐅᔪᒧᑦ;

ᒪᖃᐃᑦᑐᓗᒃᑖᑦ ᓯᖅᖁᖅᑎᑖᖅᑕᐃᓕᔭᕆᐊᖃᖅᑐᑦ 
ᐊᑭᐊᓄᑦ ᐊᑉᖁᑎᒥᑦ;

ᓯᖅᖁᖅᑎᑖᕐᓂᖅ ᐱᓕᕆᕝᕕᐅᔫᑉ ᖃᓂᑕᖓᓂᑦ 
ᐊᔪᖅᑎᑕᐅᑦᑎᐊᖅᑐᖅ.

ᐊᒡᓃᑯᒃᑯᑦ ᑭᕙᓪᓕᕐᒥᑦ ᐱᓕᕆᐊᖏᑦ - 2022 ᐃᓄᐃᑦ-ᐱᕈᖅᐸᓪᓕᐊᓂᖓᓂᒃ ᖃᐅᔨᓴᐃᓂᕐᒧᑦ 
ᐅᓂᑉᑳᖅ

ᐅᑭᐅᑕᒫᑦ, ᐅᓂᑉᑳᓕᐅᖃᑦᑕᖅᑐᑦ ᑎᑎᕋᖅᓯᒪᑉᓗᒋᑦ ᖃᓄᐃᖓᓂᐅᔪᑦ ᐃᓄᐃᑦ-ᐱᕈᖅᐸᓪᓕᐊᓂᖓᓄᑦ ᖃᐅᔨᓴᐃᓂᖅ 
ᐊᒡᓃᑯᒃᑯᑦ ᑭᕙᓪᓕᕐᒥᑦ ᐱᓕᕆᐊᖏᓐᓄᑦ. 

ᓄᑕᐅᓛᖑᔪᖅ ᐅᓂᑉᑳᖅ ᓴᖅᕿᑎᑕᐅᓚᐅᖅᑐᖅ ᓇᑦᑎᐊᑦ 2023-ᒥᑦ ᐊᒻᒪᓗ ᐃᓗᐊᓃᑦᑐᑦ ᑐᑭᓯᐅᒪᔾᔪᑏᑦ ᐊᒻᒪᓗ 
ᖃᐅᔨᓴᐃᓃᑦ ᐱᓕᕆᐊᒃᓴᐃᑦ ᒥᒃᓵᓄᑦ, ᑮᓇᐅᔭᓕᐊᖑᔪᑦ, ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐊᓯᖏᑦ.

ᓴᓇᔭᒃᓴᓄᑦ ᑐᕌᖓᔪᕗᑦ ᑐᕌᒐᖃᖅᑐᖅ ᐱᓕᕆᔨᑖᖅᑐᕐᓂᐊᕐᓗᑎᒃ ᓄᓇᓕᖕᒦᖓᔪᒃᑯᑦ, ᐱᕈᖅᑎᓪᓗᒋᑦ ᓄᓇᓕᖕᒥᑦ ᐱᓕᕆᑎᑦᑎᓃᑦ ᐊᒻᒪᓗ ᐃᑲᔪᕐᓗᓂ 
ᐱᕙᓪᓕᐊᓂᖏᑦ ᓄᓇᓕᖕᒥᑦ ᐊᔪᙱᓐᓂᖃᖅᑐᑦ ᐊᔾᔨᒌᙱᑦᑐᒃᑯᑦ ᓴᓇᔭᐅᓯᒪᔪᒃᑯᑦ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᑎᒍᑦ.

Q1-ᒥᑦ ᐊᒻᒪᓗ Q2-ᒥᑦ 2023, ᑲᑎᖦᖢᒋᑦ 94-ᓂᒃ ᓄᑖᓂᒃ ᐱᓕᕆᔨᑖᓚᐅᖅᑐᒍᑦ ᓴᓇᔨᒃᓴᓄᑦ-ᑯᑎᒍᑦ (ᐊᒡᓃᑯᒃᑯᑦ ᐱᓕᕆᔨᖏᑦ ᐊᒻᒪᓗ  
ᑳᓐᑐᕌᒃᖃᖅᑐᖏᑦ) ᐃᓂᐅᔪᓂᑦ ᓲᕐᓗ ᐃᓄᓕᕆᔨᒃᑯᓐᓄᑦ ᐱᔾᔪᔾᔨᔨᒥᒃ, ᓄᓇᒃᑰᕈᑎᕐᔪᐊᓂᒃ ᐊᖁᒃᑎᓂᒃ, IIBA-ᒧᑦ ᑐᑭᒧᐊᒃᑎᑦᑎᔨᒥᒃ, ᐊᒥᓱᓂᒡᓗ ᐊᓯᖏᓐᓂᑦ.

ᐃᕚᓐ ᐱᒻᒥᖅ (Evan Pemik) ᓯᖃᓪᓕᑎᕆᔨᐅᔪᖅ 
ᐊᐳᖅᑎᓐᓈᖅᑐᒥᑦ.

ᑕᒪᓗᒃᑖᖅ ᑕᑯᔪᖕᓇᖅᑕᐃᑦ ᐅᕙᓂ: 
youtube.com/watch?v=tHKrSdwi4qc

“ ᐅᔭᖅᖃᓂᒃ ᓯᖃᓪᓕᑎᕆᖃᑦᑕᖅᑐᖓ, ᑐᓴᐅᒪᑎᖃᑦᑕᖅᖢᒋᑦ 
ᐃᓚᒋᔭᐅᔪᓗᒃᑖᑦ ᐊᐅᓛᖅᑎᑦᑎᔪᓂᒃ ᓲᕐᓗ ᐅᖓᓯᒃᑐᒧᑦ ᐅᓯᖃᑦᑕᖅᑐᑦ 
ᓄᓇᒃᑰᕈᑎᒥᒃ ᐊᖁᒃᑏᑦ ᐊᒻᒪᓗ ᖃᓗᑕᐅᑎᓂᒃ ᓄᓇᒃᑰᕈᑎᓂᒃ 
ᐊᖁᒃᑏᑦ. ᐱᓕᕆᖃᑎᒋᔭᕋᓗ ᐅᕙᒍᒃ ᐅᖃᓪᓚᖃᑎᒌᖃᑦᑕᖅᑐᒍᑦ 
ᐱᓕᕆᐊᖑᔭᕆᐊᖃᖅᑐᐃᑦ ᒥᒃᓵᓄᑦ. ᓵᒧᑦ ᑕᑯᖃᑦᑕᖅᑐᑦ, ᐊᒻᒪᓗ 
ᖃᐅᔨᓴᖅᖢᒋᑦ ᓈᓴᐅᑏᑦ ᐱᖁᑏᑦ ᐊᒃᓱᕈᓗᐊᓕᙱᒃᑲᓗᐊᕐᒪᖔᑕ 
ᐅᕝᕙᓘᓐᓃᑦ ᐅᖅᓯᖅᑎᕈᑎᓕᒃᑲᓐᓂᕆᐊᖃᕐᒪᖔᑦ, ” ᐅᖃᖅᑐᖅ ᐃᕙᓐ. 

ᐊᐱᕆᔭᐅᖕᒪᑦ ᓱᓇᒥᒃ ᐊᓕᐊᓇᐃᒋᔭᖃᕐᒪᖔᑦ ᐱᓕᕆᐊᖓᓂᑦ ᑭᐅᓚᐅᖅᑐᖅ:  
“ᐊᔪᕈᖕᓃᖅᓴᖅᑕᐅᓚᐅᖅᑐᖓ ᐊᒻᒪᓗ ᐱᓕᕆᕝᕕᒋᔭᕋ ᐱᐅᑦᑎᐊᖅᑐᖅ. 
ᑭᑐᓗᒃᑖᑦ ᖁᕕᐊᓇᖅᑑᑎᓐᓇᓱᖃᑦᑕᖅᑕᖓᑦ ᐱᓕᕆᖃᑎᑦᑎᐊᕙᐅᔪᑦ.”

ᐃᓕᑦᑎᒃᑲᓐᓂᕈᒪᒍᕕᑦ ᐱᓕᕆᐊᒃᓴᐃᑦ ᒥᒃᓵᓄᑦ ᐅᔭᕋᒃᑕᕆᐊᑉᑎᓐᓂᑦ 
ᑕᐅᑐᒡᓗᒋᑦ ᐱᓕᕆᐊᒃᓴᓂᒃ ᖃᐅᔨᒪᓕᖅᑎᑦᑎᓂᕐᒧᑦ ᐊᐅᓚᔪᑦ  
Facebook-ᑯᑦ!

| ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐅᓂᑉᑳᖅ

| ᓴᓇᔨᒃᓴᓄᑦ

ᐅᓂᑉᑳᖅ ᐃᓗᐃᑦᑑᑉᓗᒍ ᒪᓂᒪᔪᖅ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓂᑦ:  
aemnunavut.ca/wp-content/uploads/2023/04/2022-Kivalliq-Socio-Economic- 
Monitoring-Report.pdf  

ᐅᕙᑉᑎᓐᓂᑦ ᐱᓕᕆᔪᒪᒍᕕᑦ, ᑐᒃᓯᕋᐅᓯᐅᕐᓗᑎᑦ ᖃᕆᑕᐅᔭᒃᑯᑦ ᐅᕙᓂ aemnunavut.ca/careers  
ᐅᕝᕙᓘᓐᓃᑦ ᖃᐅᔨᒋᐊᕐᕕᒋᓗᒋᑦ ᓇᓕᑐᐃᓐᓇᖏᑦ ᓴᓇᔨᒃᓴᓄᑦ ᐃᓚᒋᔭᐅᔪᑦ ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒋᑦ ᐅᕗᖓ   
sanajiksanut@agnicoeagle.com.

ᖃᐅᔨᓴᖃᑦᑕᕐᓗᑎᑦ ᐱᓕᕆᐊᒃᓴᓄᑦ ᐱᕕᖃᖅᑎᑦᑎᓂᕐᓂᑦ ᓴᖅᕿᑕᐅᔪᓂᒃ Facebook-ᑯᑦ ᒪᒃᐱᖅᑐᒐᕐᓂᑦ ᐅᕙᓂ   
@AEMMeliadine ᐊᒻᒪ @AEMMeadowbankComplex.  

| ᐊᒡᓃᑯᒃᑯᑦ ᓄᓇᓕᖕᓂᑦ

TASK ᐱᓇᓱᐊᕈᓯᖅ ᖃᒪᓂᑦᑐᐊᕐᒥᑦ 
ᐱᐊᓂᑦᑎᐊᖅᓯᒪᓂᖃᓚᐅᖅᑐᖅ!

ᓄᕐᕋᐃᑦ 15-ᒥᑦ 19-ᒧᑦ, ᐊᒡᓃᑯᒃᑯᑦ ᐱᓕᕆᖃᑎᖃᓚᐅᖅᑐᑦ ᔫᓇ ᐊᒥᑦᓈᖅ 
ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᖕᒥᑦ 8-ᒋᓕᖅᑕᖓᓂᑦ ᐱᓕᕆᐊᓂᒃ 
ᖃᐅᔨᒪᑎᑦᑎᓂᖅ, ᐊᔪᙱᓐᓂᕐᓂᒃ ᐊᒻᒪᓗ ᖃᐅᔨᒪᓂᖃᕐᓂᕐᒧᑦ (TASK) 
ᐱᓇᓱᐊᕈᓯᖅ-ᒥᑦ.

75 ᐃᓕᓐᓂᖅᐊᑏᑦ ᖁᑦᑎᖕᓂᖃᖅᑐᒥᑦ 10-ᒥᑦ 12-ᒧᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᐱᓕᕆᐊᕆᔪᒪᓇᔭᖅᑕᖏᓐᓂᑦ. ᐅᑭᐅᖑᔪᖅ 
ᐱᓕᕆᐊᓂᑦ ᐃᓚᐅᔪᑦ ᓂᐱᐅᓯᖅᑐᐃᔨ, ᐃᑯᒪᓕᕆᔩᑦ, ᓴᕕᒐᐅᔭᓕᕆᔩᑦ, 
ᕿᔪᓕᕆᔩᑦ, ᐃᒐᔩᑦ, ᒥᖅᓱᖅᑎᐅᓂᖅ, ᐊᒻᒪᓗ ᓄᔭᓕᕆᓂᖅ. 

ᐊᒡᓃᑯᒃᑯᑦ ᐃᑲᔪᕐᓂᐊᖅᑐᑦ ᓄᓇᓕᖕᓂᑦ ᐊᐅᓛᖅᑎᑦᑎᓂᖃᕐᕕᒋᔭᖏᓐᓂᑦ, 
ᐊᒻᒪᓗ ᓴᕆᒪᓱᒃᑐᒍᑦ ᐱᔾᔪᑎᔪᖕᓇᕋᑉᑎᒍᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᐊᒃᓴᓂᒃ ᑐᕌᖓᔪᓂᒃ ᒪᒃᑯᒃᑐᓄᑦ, ᐱᔪᒪᓕᕐᓂᖃᖁᔭᑉᑎᖕᓂᑦ 
ᓯᕗᓂᒃᓴᒥᑦ ᑭᖑᕚᕆᔭᐅᔪᓂᑦ ᓯᕗᓕᖅᑎᐅᓂᕐᒧᑦ. ᐃᓗᐃᑦᑑᖅ 
ᐅᖃᓕᒫᕈᒪᒍᖕᓂ ᑕᑯᒋᐊᕐᓗᒍ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃᐳᑦ.

ᐋᑦᑖᔭᕐᕕᒃ ᑲᖏᖅᖠᓂᖅ!

ᓴᕆᒪᓱᒃᑐᒍᑦ ᐃᑲᔪᕈᖕᓇᓚᐅᕋᑉᑕ  
ᓄᑖᑦᑎᐊᕐᒥᑦ ᐋᑦᑖᔭᕐᕕᒃᑖᖅᑎᖦᖢᒍ ᐃᐅᕆᔭ  
5-ᒥᑦ ᑲᖏᖅᖠᓂᕐᒥᑦ. ᐋᑦᑖᔭᓕᕆᓂᖅ  
ᐱᒋᐊᖅᑎᑕᐅᑉᓗᓂ ᕗᐊᓂᐃ ᐃ ᕕᐅᓪ  
ᓴᕐᓕᐊᖅ ᕗᐊᓂᐃᒃᑯᓐᓄᑦ ᐊᓯᖏᓐᓄᓪᓗ  
ᐱᓕᕆᖃᑎᒋᔭᐅᔪᓂᒃ, ᑕᐃᒪᑐᖅ  
ᐃᑲᔪᕐᓂᐊᖅᑐᖅ ᐆᒻᒪᕆᒃᓴᕐᓂᕐᒥᒃ  
ᐃᓅᓯᖃᖅᑎᑦᑎᓂᕐᒥᒃ ᓄᓇᓕᖕᒥᑦ  
ᒪᒃᑯᒃᑐᖏᓐᓄᑦ. 

ᑕᐃᒪᑐᖅ ᐋᑦᑖᔭᕐᕕᒃ ᖁᕕᐊᓇᖅᑐᓂᒃ 
ᐃᖅᖃᐅᒪᓐᓇᖅᑐᓕᐅᕐᓂᐊᖅᐳᖅ ᐱᖃᓐᓈᕇᓄᑦ ᐊᒻᒪᓗ 
ᖃᑕᙳᑎᒌᓄᑦ.

ᓄᓇᓕᖕᒥᑦ ᐃᑲᔪᐃᓂᕐᒧᑦ ᑐᓴᖅᑎᑦᑎᓂᖅ

ᑕᐃᒪᙵᓂᑦ ᑕᖅᖀᓐᓇᕐᔪᐊᖅ 1, 2023-ᒥᑦ, ᐊᒡᓃᑯᒃᑯᑦ 
ᑐᓂᓯᓯᒪᔪᑦ ᑲᑎᖦᖢᒋᑦ $474,250-ᓂᑦ ᑭᕙᓪᓕᕐᒥᑦ ᓄᓇᕗᒻᒥ 
ᐃᑲᔪᐃᓂᕐᒧᑦ ᑐᕌᖓᔪᖓᑦᑎᒍᑦ.

| ᐊᒡᓃᑯᒃᑯᑦ ᓄᓇᓕᖕᓂᑦ
• ᑎᕆᒡᓗᐃᑦ 4 – ᖃᒪᓂᑦᑐᐊᕐᒥᑦ ᑳᐱᑐᕐᓗᑎᒃ ᐊᒻᒪᓗ 
ᐅᖃᓪᓗᕆᒃᓴᐅᑎᓂᖅ

• ᓄᕐᕋᐃᑦ 15-ᒥᑦ 19-ᒧᑦ – ᖃᒪᓂᑦᑐᐊᕐᒥᑦ TASK 
ᐱᓇᓱᐊᕈᓯᖅ

• ᒪᓐᓃᑦ 5-ᒥᑦ 7-ᒧᑦ – ᑭᕙᓪᓕᕐᒥᑦ ᐃᓐᓇᕆᔭᐅᔪᑦ ᐅᖃᐅᔾᔨᓂᕐᒧᑦ 
ᑲᑎᒪᔨᐊᓛᒃᑯᑦ ᐊᕐᕌᒍᑕᒫᖅ ᑲᑎᒪᓂᖏᑦ ᑲᖏᖅᖠᓂᕐᒥᑦ

• ᓴᒡᒐᕉᑦ 15 – ᐃᓚᐅᖃᑕᐅᓚᐅᖅᑐᑦ ᑲᖏᖅᖠᓂᕐᒥᑦ ᖃᑕᙳᑎᒌᓄᑦ ᐅᑉᓗᕆᔭᐅᔪᒥᑦ

• ᐊᒥᕋᐃᔭᕐᕕᒃ 2 – ᐃᓚᐅᖃᑕᐅᓚᐅᖅᑐᑦ ᖃᒪᓂᑦᑐᐊᕐᒥᑦ ᖁᕕᐊᓲᑎᖃᕐᓂᕐᒥᑦ 
ᑕᓯᐅᑉ ᖃᓂᑕᖓᓂᑦ

• ᐊᒥᕋᐃᔭᕐᕕᒃ 9 – ᖃᒪᓂᑦᑐᐊᕐᒥᑦ ᑭᕙᓪᓕᕐᒥᑦ ᖃᐅᔨᓇᓱᒃᑐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒥᑦ ᓄᓇᓕᖕᒥᑦ ᐃᓕᓐᓂᐊᖅᑏᑦ ᑕᑯᔭᖅᑐᐃᑉᓗᑎᒃ ᐊᐳᖅᑎᓐᓈᖅᑐᒥᑦ

• ᐊᒥᕋᐃᔭᕐᕕᒃ 11-ᒥᑦ 22-ᒧᑦ – ᐊᕐᕕᐊᓂᑦ ᐱᓕᕆᓂᐊᓵᖅᑎᓪᓗᒋᑦ ᐊᔪᕈᖕᓃᖅᓴᐃᓂᕐᒥᑦ

• ᐊᒥᕋᐃᔭᕐᕕᒃ 11 – ᓴᓪᓕᕐᒥᑦ ᐱᓕᕆᐊᒃᓴᐃᑦ ᒥᒃᓵᓄᑦ ᑐᑭᓯᐅᒪᔾᔪᑎᓕᕆᓂᕐᒥᒃ

• ᐅᑭᐅᓖᑦ 25 – ᐱᓕᕆᐊᓄᑦ ᐅᑉᓗᕆᔭᐅᔪᒥᒃ ᑲᖏᖅᖠᓂᕐᒥᑦ

• ᑲᑕᒑᕆᕝᕕᒃ 25 – ᖃᒪᓂᑦᑐᐊᕐᒥᑦ ᐊᓂᕝᕕᐊᓄᑦ ᓂᕆᕕᒡᔪᐊᖅᑐᓂᑦ

ᖃᒪᓂᑦᑐᐊᕐᒥᑦ ᑳᐱᑐᕐᓗᑎᒃ ᐊᒻᒪᓗ ᐅᖃᓪᓗᕆᒃᓴᐅᑎᓂᖅ

ᑭᕙᓪᓕᕐᒥᑦ ᐃᓐᓇᕆᔭᐅᔪᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᒃᑯᑦ ᐊᕐᕌᒍᑕᒫᖅ 
ᑲᑎᒪᓂᖏᑦ

| ᐱᕝᕕᐅᖃᑦᑕᖅᑐᓄᑦ ᐃᓚᒃᑲᓐᓂᐅᔪᑦ
ᐱᓕᕆᖃᑎᒃᓴᖅᓯᐅᖏᓐᓇᖃᑦᑕᖅᑐᒍᑦ ᐃᓄᐃᑦ ᓇᖕᒥᓂᖃᖅᑐᓂᒃ, ᐱᓗᐊᖅᑐᒥᑦ ᑭᕙᓪᓕᕐᒥᑦ. ᐃᓕᑦᑎᒃᑲᓐᓂᕆᑦ ᓯᕗᓂᐊᒍᑦ 
ᐊᔪᙱᓐᓂᖃᕐᓂᐅᑉ ᒥᒃᓵᓄᑦ, ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓗᑎᑦ ᐱᑖᖅᑐᕐᓂᓕᕆᓂᐅᑉ ᒥᒃᓵᓄᑦ, ᐃᑲᔪᖅᑕᐅᓂᕐᒧᑦ ᑐᕌᖓᔪᒥᑦ,  
ᐅᕝᕙᓘᓐᓃᑦ ᐱᓂᐊᕐᓗᓂ ᐊᑐᖅᑕᐅᔪᓂᒃ ᐊᒻᒪᓗ ᐱᕝᕕᐅᖃᑦᑕᖅᑐᓂᒃ, ᑕᑯᒋᐊᕐᓗᒍ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᕗᑦ:  
aemnunavut.ca/opportunity/suppliers/ ᐅᕝᕙᓘᓐᓃᑦ ᑎᑎᕋᕐᕕᒋᓗᑕ ᐅᕗᖓ strategic.procurement@agnicoeagle.com.

ᐱᓕᕆᐊᕐᒥᒃ ᐃᓱᒪᒋᔭᖃᖅᐱᑦ ᐃᑲᔪᐃᓂᖃᕈᖕᓇᖅᑐᒥᒃ ᑭᕙᓪᓕᕐᒥᑦ ᓄᓇᓕᖕᒥᑦ?   
ᓄᓇᕗᒻᒥ ᑐᓂᕐᕈᑎᓄᑦ ᑐᕌᖓᔪᕗᑦ ᐅᕝᕙᓘᓐᓃᑦ ᓄᓇᓕᖕᒥᑦ ᐱᓕᕆᐊᒃᓴᓄᑦ ᑮᓇᐅᔭᖅ ᐃᑲᔪᕈᖕᓇᑐᐃᓐᓇᕆᐊᖃᖅᑐᖅ ᐱᓕᕆᐊᖕᓂᑦ. 

• ᐊᑐᖅᑕᐅᔪᖕᓇᖅᑐᖅ 1: ᖃᐅᔨᒋᐊᕐᕕᒋᓗᒋᑦ ᕼᐋᒻᓚᒃᑯᑦ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓂᐊᕐᓗᑎᑦ ᑐᒃᓯᕋᐅᓯᐅᕆᓂᕐᒧᑦ ᑮᓇᐅᔭᓂᒃ 
ᓄᓇᓕᖕᒥᑦ ᐱᓕᕆᐊᒃᓴᓄᑦ ᑮᓇᐅᔭᖏᑦᑎᒍᑦ, ᑐᓂᔭᐅᓚᐅᖅᑐᖅ ᐊᒡᓃᑯᒃᑯᓐᓂᑦ ᑭᕙᓪᓕᕐᒧᑦ ᓄᓇᓕᓗᒃᑖᓄᑦ.

• ᑐᒃᓯᕋᐅᓯᐅᕐᓗᓂ ᑮᓇᐅᔭᖃᖅᑎᑕᐅᓂᕐᒧᑦ ᐊᒡᓃᑯᒃᑯᑦ ᓄᓇᕗᒻᒥ ᑐᓂᕐᕈᑎᖃᕐᓂᕐᒧᑦ ᑐᕌᖓᔪᖓᒍᑦ.  
ᐅᕗᙵᕐᓗᑎᑦ aemnunavut.ca/community/donations/ ᑕᑕᑎᕐᓂᐊᕐᓗᒍ ᑐᓂᕐᕈᑎᓄᑦ ᐅᕝᕙᓘᓐᓃᑦ ᑐᒃᓯᕋᐅᓯᐅᕆᓂᕐᒧᑦ 
ᑕᑕᑎᕆᓕᐊᓕᒃ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᕋᕐᓗᑎᑦ ᐅᕗᖓ Nunavut.donations@agnicoeagle.com.

ᐊᒡᓃᑯᒃᑯᓐᓂᑦ, ᐊᐅᓛᖅᑎᑦᑎᓂᐊᖅᑐᒍᑦ ᐅᓗᕆᐊᓇᖅᑐᖃᙱᑦᑐᒃᑯᑦ, ᐃᓅᖃᑎᒌᖕᓂᒃᑯᑦ ᐊᒻᒪᓗ ᐊᕙᑎᒧᑦ ᐱᔭᒃᓴᐅᑎᖃᕐᓂᒃᑯᑦ.  
ᑐᑭᖃᖅᑐᖅ ᓯᑕᒪᐅᔪᑦ ᐱᒻᒪᕆᐅᔪᑦ ᐱᔭᒃᓴᓄᑦ: ᐊᐅᓛᖅᑎᑦᑎᓂᖅ ᐅᓗᕆᐊᓇᖅᑐᖃᙱᑦᑐᒃᑯᑦ, ᐋᓐᓂᐊᖃᖅᑕᐃᓕᒪᓂᖅ 
ᖃᓄᐃᖏᑎᓪᓗᒍ ᐱᓕᕆᕝᕕᖕᒥᑦ, ᒥᐊᓂᕆᓗᒍ ᐊᕙᑎᕗᑦ, ᐊᒻᒪᓗ ᑲᒪᒋᓗᒋᑦ ᐱᓕᕆᔨᕗᑦ ᐊᒻᒪᓗ ᓄᓇᓖᑦ ᐃᒃᐱᒍᓱᒡᕕᒋᓂᖃᕐᓂᒃᑯᑦ.

ᑕᒪᒃᑯᐊ ᐱᔭᒃᓴᐅᑎᒋᔭᕗᑦ ᐊᐅᓚᑦᑎᕝᕕᒋᔭᑉᑎᖕᓃᓐᓂᐊᕐᓗᒋᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐊᑐᖃᑦᑕᖅᑕᑉᑎᖕᓂᑦ, ᓴᖅᑭᑦᑎᓯᒪᔪᒍᑦ 
ᐊᔪᙱᑦᑐᒃᑯᑦ ᐱᕙᓪᓕᐊᓂᕐᒧᑦ ᐊᑐᐊᒐᕐᒥᑦ ᑎᑎᕋᖅᓯᒪᔪᑦ ᑲᒻᐸᓂᒃᑯᑦ ᐊᒥᓱᐃᑦ ᐱᓂᐊᕐᓂᕆᔭᖏᑦ ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐅᓗᕆᐊᓇᖅᑐᖃᙱᓐᓂᕐᒧᑦ, ᐊᕙᑎᒧᑦ ᐊᒻᒪᓗ ᐃᓅᖃᑎᒌᓄᑦ ᓈᒻᒪᒃᑐᒃᑯᑦ.

ᐃᓕᑦᑎᒃᑲᓐᓂᕈᒪᒍᕕᑦ, ᐅᖃᓕᒫᕐᓗᒍ ᐊᔪᙱᓐᓂᖃᖅᑐᒃᑯᑦ ᐱᕙᓪᓕᐊᓂᕐᒧᑦ ᐊᑐᐊᒐᖅᐳᑦ ᐅᕙᓂ: https://s21.q4cdn.com/ 
374334112/files/doc_downloads/agnico_downloads/policies/2020/SD-Policy-English.pdf

AEMMeadowbankComplex
AEMMeliadine
AEMHopeBay

aemnunavut.ca

ᐊᐱᖅᖁᑎᖃᖅᐱᑦ?  

ᐅᖃᐅᓯᖃᕈᒪᒍᕕᑦ ᓱᓇᑐᐃᓐᓇᓂᒃ ᐱᔾᔪᑕᐅᔪᓂᒃ  
ᐃᓚᐅᔪᓂᒃ ᑕᒡᕙᓂ ᑐᓴᒐᒃᓴᒥᑦ?  

ᖃᐅᔨᑎᑦᑎᔪᒪᕕᑦ ᐃᓱᒫᓘᑎᖕᓂᑦ   
ᐊᐅᓚᖅᑎᑦᑎᓂᑉᑕ ᒥᒃᓵᓄᑦ?  

ᐅᖃᓪᓚᖃᑎᒌᒃᑕ, ᑐᓵᔪᒍᑦ! 

ᖃᐅᔨᒋᐊᕐᕕᒋᓗᑕ ᓄᓇᕗᒻᒥ ᓄᓇᓕᖕᒥᑦ ᑐᓴᐅᒪᑎᑦᑎᓂᕐᒧᑦ 
ᐋᖅᕿᐅᒪᔪᒃᑯᑦ ᐅᕙᓂ aemnunavut.ca/tusaajugut ᐅᕝᕙᓘᓐᓃᑦ 
ᐅᖃᓗᒡᓗᑎᑦ ᐊᑭᖃᙱᑦᑐᒧᑦ ᐅᕗᖓ 1-844-323-3002.

| ᖃᓄᖅ ᐅᕙᑉᑎᖕᓂᑦ ᑐᓴᐅᒪᔪᖕᓇᕐᓂᕆᔭᐃᑦ
| ᐊᒡᓃᑯᒃᑯᑦ ᓴᖅᕿᑦᑎᔪᑦ ᓄᑖᕐᒥᑦ

ᐃᓄᙳᐃᓂᖅ ᐱᓕᕆᐊᕐᒥᑦ
ᕿᑎᐊᓂᑦ ᐊᒥᕋᐃᔭᕐᕕᒃ 27, 2023-ᒥᑦ, ᑭᕙᓪᓕᕐᒥᑦ 
ᑕᐅᖅᓰᖃᑎᒌᒃᑯᑦ ᐱᐊᓂᒃᐸᓪᓕᐊᓂᕐᒥᑦ ᐅᓐᓄᒍᒥᑕᖅᑎᓪᓗᒋᑦ, 
ᐊᒡᓃᑯᒃᑯᑦ ᓴᖅᕿᑦᑎᓚᐅᖅᑐᑦ ᑲᒻᐸᓂᒃᑯᑦ ᓄᑖᖅ 
ᐃᓄᙳᐃᓂᖅ ᐱᓕᕆᐊᖓᓐᓂᑦ, ᓴᖅᕿᑦᑎᓂᐊᖅᑐᖅ 
ᐱᓕᕆᖃᑎᒋᓂᐊᕐᓗᒋᑦ ᐱᖓᓱᓂᑦ ᓄᓇᓕᖕᒥᑦ 
ᐊᐅᓚᑦᑎᔨᐅᔪᓂᒃ ᐊᒻᒪᓗ ᐱᓕᕆᖃᑎᒋᔭᖏᓐᓂᒃ 
ᑮᓇᐅᔭᖃᖅᑎᑦᑎᓗᑎᒃ ᑲᑎᓪᓗᒋᑦ $5 ᒥᓕᔭᓐᓂᒃ.

ᐃᓚᒋᔭᐅᔪᖅ ᐱᖓᓱᓂᒃ ᐱᓕᕆᖃᑎᒋᔭᐅᓂᐊᖅᑐᓂᒃ 
ᑐᓴᖅᑎᑦᑎᓚᐅᖅᑐᑦ ᐃᓄᙳᐃᓂᖅ ᐱᓕᕆᐊᖅ $2.5 
ᒥᓕᔭᓐᓂᒃ ᑮᓇᐅᔭᖃᖅᑎᑦᑎᓂᐊᖅᑐᑦ ᑲᓇᑕᒥᑦ 
ᐅᑉᓛᕈᒥᑕᖅᑎᑦᑎᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ 
ᐃᓕᓐᓂᐊᖅᑎᓗᒃᑖᓄᑦ ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ 
ᓄᓇᕗᒻᒥᑦ ᐅᑉᓛᕈᒥᑕᖅᑎᑦᑎᖃᑦᑕᕐᓂᐊᕐᓗᑎᒃ 
ᐃᓕᓐᓂᐊᕐᓇᐅᔪᓂᑦ ᒥᑭᓛᒃᑰᓂᐊᕐᓗᓂ ᐱᖓᓱᑦ ᐅᑭᐅᓄᑦ. 

ᐃᓄᙳᐃᓂᖅ, ᑐᑭᖃᖅᑐᖅ “ᐃᓗᐃᑦᑑᖓᔪᒥᒃ 
ᐃᓄᓕᐅᕐᓗᓂ,” ᐱᓕᕆᖃᑎᒋᔭᐅᓂᐊᖅᑐᑦ ᐃᓕᑕᖅᓯᓂᖅ 
ᐊᒻᒪᓗ ᐅᑭᐅᖅᑕᖅᑐᒥᑦ ᕉᔅ ᑐᙵᕕᒃᑯᑦ.

ᐅᖃᓕᒫᒃᑲᓐᓂᕈᖕᓇᖅᑐᑎᑦ ᐱᓕᕆᐊᑉ 
ᒥᒃᓵᓄᑦ ᐅᕙᓂ:   
https://bit.ly/3Sdzm8r

ᓵᓐᑎ ᕕᓐᓴᓐᑦ (Sandi Vincent), ᐃᓚᒋᔭᐅᔪᖅ ᐃᓕᑕᖅᓯᓂᖅ ᑲᑎᒪᔨᓄᑦ, 
ᐅᓪᕆᑭ ᑯᒪᒃᓯᐅᑎᒃᓴᖅ (Ulrike Komaksiutiksak), ᐊᖓᔪᖅᖄᖅ 
ᐅᑭᐅᖅᑕᖅᑐᒥᑦ ᕉᔅ ᑐᙵᕕᒃᑯᓐᓂᑦ, ᔫᑎᑦ ᐱᐅᕆ (Judith Barry), 
ᓇᓂᓯᖃᑕᐅᓯᒪᔪᖅ ᐅᑉᓛᕈᒥᑕᖅᑎᑦᑎᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ ᑯᐸᐃᒃᒥᑦ, 
ᐊᒻᒪᓗ ᒫᑎᓐ ᐱᓛᓐᑎ (Martin Plante), ᐊᖓᔪᖅᖄᑉ ᑐᖏᓕᖓ 
ᓄᓇᕗᒻᒥ ᐊᐅᓛᖅᑎᑦᑎᓂᕐᓄᑦ ᐊᒡᓃᑯᒃᑯᓐᓂᑦ.


